
DIE ROL VAN DIE POLlTIEKE WETENSKAPLlKE 
IN DIE WERELD VAN DIE POLlTIEK 

Opsomming: Drie ordes van die pOlitiek kan onderskei word: die prak­
tiese politiek; die studie van die praktiese politiek en teoretisering 
daaromtrent; en die besinning oor die teoretiese bedrywighede en die 
paradigmas onderliggend daaraan. Laasgenoemde twee is die terrein 
en verantwoordelikheid van die politieke wetenskaplike. 

Verwar die politieke wetenskaplike sy verantwoordelikhede met of 
skeep hy dit ten behoewe van die praktiese politiek af, verloor hy sy 
wetenskaplikheid en uiteindelik sy bestaansreg. Ignoreer hy die pro­
bleme en eise van die eerste orde, word hy irrelevant en skaars hulp­
bronne word nie aan hom toebedeel nie sodat hy sy funksie uiteindelik 
nie meer kan voortsit nie. Konsentreer hy slegs op die tweede orde en 
besin nie ook oor sy teoretiese bedrywighede en sy aannames nie, is 
hy soos 'n reisiger wat sonder padkaart of bewustheid van alternatiewe 
roetes en hul implikasies, koers na 'n bestemming inslaan. Raak hy 
daarteenoor te betrokke in die derde of metateoretiese orde, word hy 
van die ware onderwerp van sy vakgebied, die praktiese politiek, 
vervreem. 

Ooglopend is die uitdaging gelee in die soeke na balans. Die im­
plikasies hiervan vir die Suid-Afrikaanse politieke wetenskaplike binne 
nasionale en internasionale konteks, word ondersoek en die ontplooi­
ing van veral die Internasionale Politiek as dissipline, bespreek. 

************************* 

Drie ordes van die politiek kan onderskei word: die praktiese politiek; 
die studie van die praktiese politiek en teoretisering daaromtrent; en die 
besinning oor die teoretiese bedrywighede en die paradigmas 
onderliggend daaraan (vergelyk Gunnel! 1981 :459-60). Laasgenoem­
de twee is die terrein en verantwoordelikheid van die politieke weten­
skaplike. 

Hierdie onderskeid laat onmiddellik die vraag ontstaan na die invloed 

wat die een orde op die ander kan of behoort te he. Die volgende vrae 
is onder meer hierin opgesluit: 

• Kan en behoort die politieke wetenskaplike in sy teoretiseringsak­
twiteite horn deur die praktiese politiek laat bernvloed en wat is die 
implikasies hiervan? 

• Kan en behoort die politieke wetenskaplike in sy teoretiseringsak­
tiwiteite 'n invloed op die praktiese politiek uit te oefen, en wat is die 
implikasies hiervan? 

• Kan en behoort die politieke wetenskaplike oor sy eie teoretiese 
bedrywighede en die paradigmas onderliggend daaraan te besin, 
en wat is die implikasies hiervan? 

In hierdie voordrag wil ek merendeels op die eerste twee van hierdie 
drie vrae fokus, hoewel ek ook opmerkings in die verbygaan oor die 
derde vraag sal maak. Ek wil die beantwoording van hierdie vrae na die 
Suid-Afrikaanse konteks deurtrek en in die besonder met die ontplooi­
ing van die Internasionale Politiek as dissipline in verband bring. 

***** 
In 'n onlangse artikel in die tydskrif van die British International Studies 
Association (Review of International Studies, Juiie 1996) getitel: Truth 
and power, monks and technocrats: theory and practice in internation­
al relations, maak William Wallace die volgende stellings rakende die 
verhouding tussen die pOlitieke wetenskaplike en die wereld van die 
praktiese politiek: 

The study of international relations is not an innocent profes­
sion. It is not like the classics, or mathematics, an abstract lo­
gical training for the youthful mind. The justification for the 
place it has gained in the university curriculum rests upon util­
ity, not on aesthetics. The growth of the social sciences in 
Western universities in the past century, and their remarkable 
expansion over the past thirty years, has been based upon 
their perceived contribution to better government, in the broad­
est sense. The forever explosive relationship between social 
science and public policy has been embedded in the discipline 
of International Relations from the outset. 

Hierdie stellings kan ook breedweg op die ander politieke wetenskap, 
die Staatsleer, toegepas word: die oorgrote meerderheid politieke 
denkers het deur die eeue in hul werke op politieke omstandighede van 

hul tyd gereageer en was dikwels besig om na oplossings vir praktiese 
probleme te soek. Met die opkoms van die behaviouralisme in die 
vyft igerjare is die gedagte egter gepropageer dat die studieveld nie net 
meer 'wetenskaplik' gemaak moet word nie, maar ook dat afstand 
tussen die wetenskap en die praktiese politiek en beleidmaking geskep 
moes word. Dit het beteken dat die toets vir 'goeie' politieke teorie 
wetenskaplike 'nougesetheid' was en nie soseer relevansie tot die 
probleme van die tyd nie (Graham & Carey 1972: 14). Hierdeur, het die 
behaviouraliste gedink, sou hul wetenskap waardevry en objektief 
wees. Vanuit 'n metateoretiese oogpunt beskou was dit egter nie die 
geval nie. Ook -die mees nougesette behaviouraliste het hul eie poli­
tieke ervaringe en die konteks waarbinne hulle gewerk het, die weten­
skap binnegedra en het dit 'n stempel op hul onderliggende aannames 
afgedruk. 

Die vestiging van Internasionale Verhoudinge of dan Internasionale 
Politiek - om die enger formulering te gebruik - was in die besonder 'n 
reaksie van liberale optimiste of idealiste (veral in Brittanje en die 
Verenigde State van Amerika) op die Eerste Wereldoorlog (Wallace 
1996: 302). Hulle het gehoop om deur opvoeding en inligting berede­
neerde debat in die politiek en in beleidmaking in te bring. 

Daarna is die dissipline se ontwikkeling ook verder gevorm deur die 
stormagtige Europese internasionale politiek van die twintiger- en der­
tigerjare, deur die Tweede Wereldoorlog, en daarna en tot aan die 
einde van die sestigerjare, deur die persoonlike maar uiteenlopende 
ervarings van persone wat deur die oorlog geraak is. Hierdie was 
naamlik die mense wat die akademiese sy van Internasionale 
Verhoudinge in hierdie periode oorheers het (Wallace 1996: 302). 

Die geslag wat in die sestigerjare deur universiteit beweeg het en tans 
bo aan die professie in veral die VSA staan, is ook deur hul uiteen­
lopende reaksies op onder meer kernafskrikking, die rol van die VSA in 
die wereldpolitiek, en die Vietnamoorlog be'invloed. 

Die opkomende geslag wat nou deur hul voorgraadse en nagraadse 
opleiding beweeg, kry hul skoling ook teen die agtergrond van hul 
besondere ervaring van 'n wereld waarin die Koue Oorlog geskiedenis 
is en waarbinne die sentrale paradoks in die internasionale politiek 
voorsien word deur, aan die een kant, 'n proliferasie van nuwe state wat 
almal op soewereiniteit aanspraak maak en, aan die ander kant, toe­
nemende getuienis van die inherente swakheid en onvermoe van state 

(Wallace 1996: 302). 

Die feit dat die wetenskaplike onvermydelik sy persoonlike ervarings 
die wetenskap indra deur die vormende invloed wat dit op sy 
onderliggende aannames het, word vandag deur weinig sosiale weten­
skaplikes ontken. Dit het ook aanleiding gegee tot die sogenaamde 
'identiteitstudies' (Carlsnaes & Smith 1994: 223-237; Neack, Hey & 
Haney 1995: 167-186) en verteenwoordig juis 'n poging om hierdie 
invloed te konfronteer en in die wetenskap te verreken. 

In Suid-Afrika het elke geslag politieke wetenskaplikes natuurlik hul eie, 
uiteenlopende, politieke ervaringe die vakgebied ingebring. In die 
omstandighede waarin ons ons na die politieke oorgang bevind, naam­
lik waar persone met selfs Iynreg teenoorgestelde politieke ondervin­
dings nou saam binne die wetenskap werk, behoort hierdie feit liefs 
erken, konfronteer en doelbewus verreken te word as om dit te probeer 
ignoreer. Dit is veral van belang in die onderrigfunksie aan ons univer­
siteite en noodsaaklik indien ons nie verset en verdeeldheid wil k'vveek 
of perpetueer nie. Ek kom later hierna terug. 

Voorgaande opmerkings onderstreep die belang van metateoretiese 
aktiwiteite, met ander woorde besinning oor teoretiese bedrywighede 
en die paradigmas onderliggend daaraan. Indien die politieke weten­
skaplikes nie ook hier aktief is nie, sal hulle moontiik onbewus wees 
van die uitwerking wat die praktiese politiek onbewustelik op teoreti­
sering het. Verder sal hulle in hul verdere teoretiese bedrywighede 
soos reisigers wees wat sonder padkaart of bewustheid van alter­
natiewe roetes en die implikasies daarvan, koers na 'n bestemming 
inslaan (vergelyk Holsti 1991: 3). 

Daarteenoor moet politieke wetenskaplikes egter nie oorbetrokke by 
die derde-orde raak nie. Dit kan daartoe lei dat hulle uiteindelik alge­
heel van die ware onderwerp van hul vakgebied vervreem word deur­
dat hulle hul uitsluitlik met 'esoteriese' kwessies besig hou. Dit is op 
grond hiervan wat kritiek meestal op die derde orde van die politiek uit­
gespreek word en waarom dit al as 'n 'doodloopstraat' beskryf is 
(vergelyk Skocpol 1987: '10-12). 

***** 
Voordat ek in meer besonderhede ingaan op die verhouding wat die 
politieke wetenskappe en veral die Internasionale Politiek met die 
wereld van beleid en praktyk behoort te he, net 'n paar opmerkings oor 

terminologie en oor die stand van en die aanbieding van die politieke 
wetenskappe in Suid-Afrika. 

Aan hierdie Universiteit, asook aan die Universiteit van Suid-Afrika en 
die Potchefstroomse Universiteit, word die benaming Internasionale 
Politiek gebruik. Aan al drie hierdie universiteite word die yak naas 
Staatsleer, maar binne In enkele departement aangebied. Aan die 
Universiteit van die Witwatersrand word International Relations in In 
afsonderlike departement gehuisves. Die meeste ander universiteite -
byvoorbeeld Stellenbosch en die Randse Afrikaanse Universiteit - bied 
Politieke Studies aan, waarbinne beide die nasionale en internasionale 
aspekte van die politiek aandag kry. Dit is nie soseer In miskenning van 
die selfstandigheid van die Internasionale Politiek nie, maar In prak­
tiese oplossing vir probleme wat deur In proliferasie van vakke geskep 
word. 

Die benaming Ilnternasionale Politiek' kan gebruik word om In enger 
fokus as Ilnternasionale Verhoudinge' aan te toon. Laasgenoemde 
fokus op alle verhoudinge of interaksie oor staatsgrense heen, terwyl 
eersgenoemde net die politieke interaksie as onderwerp het. In werk­
likheid word die onderskeid, vir goeie rede, nie altyd gehandhaaf nie. 
Daar is byvoorbeeld weinig verskil in fokus tussen dit wat hier, aan Up, 
as Internasionale Politiek aangebied word en dit wat Wits as 
International Relations aanbied. In die vakliteratuur, plaaslik en inter­
nasionaal, word ook geen waterdigde of konsekwente onderskeid 
gehandhaaf nie en word die terme dikwels taamlik losweg en uitruil­
baar gebruik. 

Politiek, op sowel huishoudelike of nasionale as internasionale vlak, 
maak die Ibo-struktuur' van die samelewing uit. Dit is die aktiwiteitsveld 
waarbinne oor die ander samelewingsaktiwiteite beslis word, met 
ander woorde waar die Igesaghebbende toewysing van waardes 
geskied of bepaal word I who gets what, when and how'. Daarom het dit 
in werklikheid nie In Isubstansie' van sy eie nie. Dit het uiteindelik - min­
stens potensieel - met alle ander aktiwiteitsvelde of Isubstansies' van 
die samelewing te make. Die internasionale politiek kan dus nooit werk­
lik van die ander aspekte van internasionale verhoudinge geskei word 
nie. 

Deur op die Ipolitieke' aspekte klem te le, mag In skerper fokus as Iver-
houdinge' impliseer, maar uiteindelik nie In ander studieveld nie. Dit 
word onder meer onderstreep deur die Iherintegrasie' van ekonomie by 

politiek soos weerspieel in die invoeging van die internasionale poli­
tieke ekonomie as spesialiteitsgebied binne die dissipline 
Internasionale Politiek. (In die Internasionale Politieke Ekonomie word 
spesifiek op die wisselwerking tussen poiitiek en ekonomie gelet.) 

In die lig van die voorgaande is dit dus onproblematies om eenvoudig 
Internasionale Politiek en Internasionale Verhoudinge as wisselterme 
te gebruik. 

Heelwat werke verskyn die afgelope aantal jare waarin die ontwikke­
ling van die Internasionale Politiek as vakgebied in oenskou geneem 
word, die stand van die dissipline oorweeg en oor die implikasies van 
dit alles besin word. Lapid (1989: 236-237) beskryf dit as die derde 
groot debat in die Internasionale Politiek en beskou dit as veel meer 
grondig as die vorige twee wat volgens hom primer oor eng metodolo­
giese vrae gel1andel het en nooit die staatsentriese vertrekpunt 
bevraagteken het nie. (Die eerste debat was dan die tussen die realiste 
en die idealiste, en die tweede die tussen die behaviouraliste en die tra­
disionaliste (Booth & Smith 1995: 14-15; 21).) Die derde debat kan 
ge'interpreteer word as dat dit nie net 'n weerspieeling is van die groot 
diversiteit waardeur die vakgebied nou gekenmerk word, maar ook dat 
dit op 'n sekere 'volwassenheid' van die yak dui (tv1uller 1994: 20). Dit 
verleen 'n definitiewe eie identiteit daaraan. 

Die Internasionale Politiek word vandag allerwee as 'n selfstandige yak 
behandel, hoewel die Staatsleer dikwels nog as die 'moederdissipline' 
daarvan beskou word en sommige teoretici sal beweer dat die skeiding 
tussen die twee politieke wetenskappe juis deur nuwe teoretiese 
ontwikkelinge afgetakel kan word. Ek wil nie hier op die interessante 
kwessie ingaan nie, want dit sal my wegneem van die meer praktiese 
inslag wat ek aan hierdie lesing wil gee. 

Benewens die feit dat die Internasionale Politiek allerwee as vakgebied 
in eie reg behandel word, is dit vandag oenskynlik 'n groei-area in 
vergelyking met Staatsleer (Political Science). Aan Europese en Noord­
Amerikaanse universiteite - so word aan my berig - me Id meer en meer 
studente hul nou vir hierdie studierigting aan (vergelyk ook Wallace 
1996: 303). In Suid-Afrika wend politieke wetenskaplikes hul ook toe­
nemend tot die veld. Ter illustrasie kan gemeld word dat vir die 
komende navorsingscolloquium van die Suid-Afrikaanse Politieke 
Studies Vereniging (SAPSA), daar minstens net soveel onderwerpe 
op hierdie terrein in die voorlopige program aangedui word as op die 

gebied van die Staatsleer. Laasgenoemde was vroeer die hooffokus 
van die Vereniging en was daar vir baie jare meestal net 'n behoefte 
aan enkele panele om aanbiedinge oor die Internasionale Politiek te 
akkommodeer. 

In die wereldkonteks en in Suid-Afrika kan tendense uitgewys word wat 
waarskynlik hierdie neiging ten gunste van die Internasionale Politiek 
as vakgebied aanhelp. Prosesse van 'globalisering' oftewel 'n soge­
naamde 'kleinerwordende wereld', werk waarskynlik groter belang­
stelling in en noodsaak vir kundigheid oor die internasionale politiek in 
die hand. In Suid-Afrika is herintegrasie na 'n tydperk van omvattende 
isolasie van die buitewereld 'n bykomende faktor. 

Hierdie groeiende belangstelling en behoefte aan kundigheid het die 
uitbreiding, met effek vanaf 1997, van Internasionale Politiek aan UP 
na 'n volwaardige driejarige hoofvak ten grondslag gele. (Ek was ter­
loops van plan om in hierdie rede 'n pleidooi hiervoor te lewer, maar die 
Dekaan en die betrokke universiteitsliggame het nie soveel oorreding 
nodig gehad nie en is die uitbreiding reeds 'n aantal weke gelede 
goedgekeu r.) 

Ek wil ter afsluiting van die opmerkings oor terminologie en die stand 
van en die aanbieding van die politieke wetenskappe in Suid-Afrika, net 
beklemtoon dat die pleidooi vir die belang van Internasionale Politiek 
geensins bedoel is om afbreuk te doen aan die belang en plek van die 
Staatsleer nie. Dit is wel so dat, soos Kant 200 jaar gelede gese het, 
die internasionale eintlik moet voorgaan aangesien die goeie lewe tuis 
nie bereik kan word nie alvorens die wereld sigself van internasionale 
konflik vrywaar nie (so os aangehaal in Booth & Smith 1995: xii)! 

Veral in die Suid-Afrikaanse konteks het die Staatsleer, die studie van 
die huishoudelike politiek, steeds 'n besondere relevansie en 'n be­
langrike rol om te speel. Die vraag kan egter gevra word of die bena­
ming 'Staatsleer' in Afrikaans, gegewe die inhoud wat aan die vak 
gegee word, steeds ewe toepaslik as vroeer is. Die Engelse benaming 
'Political Science' het nooit die implikasie van 'n eksklusiewe fokus op 
die staat as instelling gehad nie enweerspieel veel beter die dinamiese 
politieke prosesse en verskynsels wat reeds dekades lank deel van die 
vakgebied uitmaak. Die vraag is of 'n verandering, in Afrikaans, van 
Staatsleer na Politieke Wetenskap tot verwarring met die naam van die 
departement, Departement Politieke Wetenskappe, aanleiding sou 
gee. 'n Moontlike oplossing sou dan wees om laasgenoemde na 

'Departement Politieke Studies (Department of Political Studies) of 
selfs 'Departement Politiek' (Department of Politics of Politics 
Department), soos in 'Departement Ekonomie', te verander. 

Die vraag waarna ek nou wil terugkeer, naamlik die mate waarin die 
wetenskaplike van die daaglikse, praktiese politiek kan losstaan, is 
geen nuwe een nie. In die Staatsleer was dit kenmerkend van die era 
toe die postbehaviouraliste gepleit het vir die 'herpolitisering' of re!e­
vansiering van die vakgebied. Die reaksie van die postbehaviouraliste 
kan onder meer toegeskryf word aan die onstuimigheid in die 
Amerikaanse politiek in die 1960's en wat, soos politieke onstuimigheid 
gewoonlik doen, die teoriee omgekrap en die aannames omver gewerp 
het van 'n wetenskap wat die Amerikaners oorheers het (Graham & 
Carey 1972). 

Die historiese politieke veranderinge van die laat tagtiger- en vroee 
negentigerjare op die wereldtoneel, wat 'n algehele transformasie van 
die bipolere internasionale pOlitieke stelsel ge'impliseer het, het die­
selfde vir die vakgebied Internasionale Politiek gedoen. Dit was dus 
onvermydelik dat herbesinning moes volg (vergelyk Mueller 1995). 

Die mate waarin die yak onverhoeds betrap is deur die transformasie 
van die internasionale politiek, word op ligte noot ge'lllustreer deur 'n 
verhaaltjie wat 'n Britse koilega aan my vertel het. Die storie lui so: 
In die middeltagtigerjare was 'n sekere jong doktorale student besig 
met In proefskrif onder 'n ervare en erkende professor aan 'n 
hoogaangeskrewe universiteit. Die tesis het gehandel oor die ontwik­
keling van die internasionaie politieke stelsel en het klaarblyklik nie 'n 
baie deegiike teoretiese begronding in die dissipline gehad nie. In die 
gevolgtrekking het die kandidaat 'n toekomsscenario geskets en voor­
sien dat die Ber!ynse muur afgetakel sou word, die twee Duitslande 
sou verenig, die USSR sou verbrokkei en die inskakeling van Rusland 
by NAVO in verskeie kringe bespreek sou word. 

Verontwaardig het die professor sy student ingeroep en aan hom gese: 
'Jong man, jy is duidelik nie vir hierdie beroep uitgeknip nie. Ek stel 
voor dat jy 'n ander loopbaan oorweeg, byvoorbeeld in die teater. 
Alternatiewelik kan jy begin dig of wetenskapsfiksie skryf. 

Die jong man het daarop sy tesisskrywery laat vaar en elders 'n 
heenkome gaan soek. 

10 
Digitised by the University of Pretoria, Library Services



Enkele jare later het die professor die jong man dringend probeer 
opspoor ten einde hom 'n betrekking aan die beroemde universiteit 
waar hy self werksaam was, aan te bied. Die jong man is egter steeds 
soek en daarmee saam die antwoord op die vraag: hoe het hy dit 
reggekry? 

'n Mens moet die professor waarskynlik dft ter ere nagee dat hy aan 
ander die verhaal vertel het! Die feit is natuurlik dat dit met enigeen kon 
gebeur het en dat dit juis nie op die persoon nie, maar op die feitlik 
ingeboude onvermoe van die dissipline om sulke vinnige en radikale 
verandering te kan voorsien, slaan. 

Hierdie vinnige en radikale transformasie het dus, soos reeds gemeld, 
tot herbesinning gelei. Die herbesinning raak ook die verhouding 
tussen die politieke wetenskaplike en die wereld van die praktiese poli­
tiek. 

Dit wil voorkom asof die debat soos dit tans in Europa en Noord­
Amerika gevoer word oorwegend handel oor die graad van verwyde­
ring, eerder as algehele afsondering tussen wetenskap en politiek 
(Wallace 1996: 302). Daar word dus aanvaar dat die studie van die 
internasionale politiek nooit 'n 'onskuldige professie' kan wees nie. 'n 
Wetenskap wat die probleme en eise van die praktiese politiek ignoreer 
loop die gevaar om irrelevant te word en, vanuit 'n praktiese oogpunt 
gesien, sal skaars hulpbronne nie daarvoor beskikbaar gemaak word. 
Uiteindelik sal die wetenskaplike dus nie sy funksie kan voortsit nie. 

Aan die ander kant moet politieke wetenskaplikes daarteen waak om 
nie hul verantwoordelikheid vir teoretisering - vir die tweede en derde 
ordes van die politiek, dus - ten behoewe van die praktiese politiek af 
te skeep of om oormatig dienstig aan politieke belange te word nie. Dit 
sal weer beteken dat hulle hul 'wetenskaplikheid' sal prysgee en 
sodoende uiteindelik ook hul bestaansreg sal verloor. Die uitdaging is 
dus in gesonde balans gelee; die vraag is egter onmiddellik wat presies 
beteken 'gesonde balans'? 

Die lot van die politieke wetenskaplike, soos die van meeste sosiale 
wetenskaplikes en baie natuurwetenskaplikes, is onlosmaakbaar 
verbind aan die lot van die universiteit as instelling. Die debat oor die 
rol van die wetenskaplike kan dus nie geskei word nie van die debat, 
wat tans wereldwyd - in Noord-Amerika, Europa, Afrika en elders -
gevoer word, oor die rol van die universiteit as instelling binne die 

gemeenskap. Laasgenoemde is egter 'n wydlopende en multidimen­
sionele debat, te wyd om hier volledig aan te spreek. Slegs enkele 
aspekte wat direk met die taakvervulling van die politieke wetenskap­
like verband hou, kan uitgelig word. 

Die gedagte is om hierdie debatte spesifiek na Suid-Afrika deur te trek. 
Die situasie hier is, vanwee historiese ongelykhede en kultuurverskille, 
nog meer kompleks as in baie ander werelddele. Desnieteenstaande is 
daar heelwat by gesprekke elders te leer. 

Lees 'n mens byvoorbeeld Peter Emberly se onlangse werk oor die 
Kanadese universiteitswese, getitel: Zero tolerance: hot button politics 
in Canada's universities, glo 'n mens plek-plek dat jy midde in die Suid­
Afrikaanse debat is. Dieseifde vraagstukke - toegang, inklusiwiteit, 
deursigtigheid, aanspreeklikheid, reievansie, akademiese vryheid, 
etnosentrisme - kom telkens ter sprake. Suid-Afrika is nie so uniek as 
wat ons geneig is om te dink nie. 

Emberly pleit, soos wat ek reeds gedoen het, vir 'n bietjie balans in wat 
hy 'the most important debate of the century' noem (Emberly 1996: 15). 
Hy wys daarop dat die Kanadese universiteitswese voor 'n vurk in die 
pad staan, moontlik 'n punt waarheen hul nooit weer kan terugkeer nie, 
en dat die besluite wat hulle maak in die hieropvolgende dekade, epog­
makend in betekenis sal wees. Die oomblik van keuse be he Is altyd 
beide gevaar en geleentheid en indien die verkeerde keuse gemaak 
word, sal Kanada eenvoudig nie meer gelyke deelnemers in die voort­
gaande vernuwing van wereldkultuur wees nie (Emberly 1996: 14 & 
20). Verandering van die bestaande moet kom, maar die regte veran­
dering. Daar is by my min twyfel dat hierdie stelling eweseer vir Suid­
Afrika geldig is. 

Wallace (1996: 318) se pleidooi is ook vir balans: 

The choice is not between an uncritical commitment to power or 
anunvarnished commitment to truth; it would be to abandon our intel­
iectual responsibilities either to turn our university departments into 
enclosed communities or to convert theim into contract research con­
sultancies for whatever government is in power. The exact pOint of bal­
ance chosen betweendetachment and engagement will necessarily 
depend on personal judgement, within the context of individual assess­
ments of the nature of the polity - its openness to outside criticism, or 
its resistance to (even resentment of) advice and criticism - and the 

importance of the issues at stake. 

Beide Wallace en Emberly beklemtoon die verantwoordelikheid wat die 
politieke wetenskaplike/akademikus teenoor die gemeenskap het. Dit 
is die teenkant van die vryheid wat die gemeenskap aan die weten­
skaplike/akademikus moet gun ten einde hom of haar in staat te stel 
om sy of haar funksies, wat anders as die van die politikus is, na 
behore te kan vervul. Die essensiele karakter van die universiteit moet 
behoue bly, maar die wetenskaplike het ook 'n teenprestasie vir 
akademiese vryheid te lewer. 

Wallace (1996: 305) se byvoorbeeld: 

We owe a duty of constructive and open criticism: to speak truth to 
power, not to hide our knowledge in obscurely erudite terminology, nor 
to lose ourselves in scholastic word games, nor to speak truth in secret 
only to each other. 

Volgens Emberly (1996: 274) is akademiese vryheid ' ... the privilege to 
cultivate understanding and critical judgment without fear of reprisal, 
the means and results of which will be seen from the outside as con­
troversial and uncomfortable. Yet, from the apparently useless and irrel­
evant exercise of academic freedom are generated by-products that 
society will find useful'. 

Akademiese vryheid is veral vir die politieke wetenskaplike, wat per 
definisie met sake na aan die hart van politici handel en wat, soos 
vroeer uitgewys is, alle samelewingsterreine en daarom baie verskil­
lende belange kan aanraak, van die grootste belang. Dit noodsaak 
egter ook 'n verantwoordelikheid en moet daarom altyd die binne die 
perke van goeie smaak en op 'n wyse wat gepas binne die betrokke 
tydvak is, uitgeoefen word (Emberly 1996: 274). Sensitiwiteit is dus 
nodig, maar blote politieke korrektheid moet vermy word. 

Hoewel die politieke wetenskaplike steeds gelei moet word deur die 
grondbeginsel, naamlik die bydrae wat hy tot beter regering kan en 
moet maak, en die besondere probleme van sy tyd dus nie sy aandag 
mag vryspring nie, moet hy ook weerstand bied teen pogings om hom 
in 'n intellektuele drukgang (straightjacket) in te dwing. 

In die nuutste uitgawe van die Nuusbrief van die British Association of 
International Studies (Julie 1996) wys Adam Roberts van Oxford 

Universiteit op die gevare van wat hy as s6 'n tendens in die Verenigde 
Koninkryk beskou. Die belangrikste befondsingsliggaam vir nagraadse 
studie en akademiese navorsing daar het naamlik gedurende 1995 'n 
Iys navorsingsprioriteite bepaal en Roberts protesteer dat sodanige Iys 
in te hoe mate politieke prioriteite en/of die intellektuele modes van die 
dag mag weerspieel. Dit beteken dat met navorsing binne die vakge­
bied in die rigting van 'sentrale beplanning ' beweeg word, 'n proses vol 
risiko's en kostes vir sowel wetenskap as gemeenskap (Roberts 1996: 
5). 

Hoewel die vakgebied , Internasionale Politiek, soos vroeer deur die 
verhaal van die jong doktorale student gerllustreer, nie die historiese 
veranderings wat 'n einde aan die Koue Oorlog gebring het voorsien 
het nie, was dit minstens nie uitsluitlik besig met navorsing op temas 
wat deur die Koue Ooriog en die 'nasionale belange' van bepaalde 
state binne daardie konteks, verband gehou het nie. Soos Roberts 
(1996: 4) dit stel: 

If thematic priorities had been drawn up in the Cold War, how much 
room would they have left for aspects of work done at the time in IR 
departments in Britain: for example on the full range of theories of IR, 
on the UN, on defensive defence, and on the history of nationalism and 
of national self-determination? 

Hoewel relevansie dus belangrik is, moet daarteen gewaak word dat 'n 
verandering in omstandighede eenvoudig die vrugte van die politieke 
wetenskaplike se arbeid irrelevant of selfs betekenisloos kan maak. 
Daar moet nog altyd 'n plek wees vir basiese navorsing wat op grond 
van die logika van die wetenskaplike proses eerder as net die voorskrif 
van tydsgebonde relevansie aangepak word. Dit is vir die politieke 
wetenskaplike belangrik om 'n langtermyn perspektief te behou en 
steeds besorg te wees oor kwessies van fundamentele oorsaaklikheid 
(Wallace 1996: 321). Anders verval die vakgebied eenvoudig in 'n poli­
ties-korrekte of, ten beste, sake-van-die-dag, joernalistieke modus 
(vergelyk Wallace 1996: 302). 

In die Suid-Afrikaanse konteks moet die Internasionale Politiek as yak 
benewens konternporere en relevante temas soos migrasie, wapen­
handel, handel in verdowingsmiddels en internasionale georga­
niseerde misdaad, die ontwikkeling van streeksamewerkingsmega­
nismes, soos SADC, en dies meer, ook toegelaat en aangemoedig 
word om navorsing te doen oor meer grondige kwessies soos die kon-

14 
Digitised by the University of Pretoria, Library Services



sep 'nasionale belange' (vergelyk Weldes 1996), hoe dit met 'n 'globale 
belang' versoen kan word, en wat dit vir Suid-Afrika sou beteken. Die 
meeste debatspunte wat tans rakende Suid-Afrikaanse buitelandse 
be le id aandag geniet, kan uiteindelik alleenlik sinvol gevoer word op 
basis van sodanige navorsing. Oft het telkens na yore gekom in die 
onlangse werkwinkel wat deur die Departement van Buite!andse Sake 
by Randburg gehou is ten einde insette rakende Suid-Afrikaanse buite­
landse beleid te kry. 

Hier steun ek dus ook Mervyn Frost in sy betoog dat normatiewe teorie 
sentraal in Internasionale Politiek as yak moet staan (1996: 1). 
Aangesien normatiewe teorie egter altyd 'n empiriese basis het, moet 
deeglike, noukeurige en 'eerlike' empiriese navorsing nie afgeskeep 
word nie. By verskeie geleenthede en deur verskeie persone, is in die 
onlangse tyd opgemerk hoe ver die data oor kwessies soos onwettige 
immigrasie en die omvang van die probleem van handwapens in Suid­
Afrika, tekortskiet om ingeligte beleidsbesluite moontlik te maak. 

Politieke wetenskaplikes moet nooit uit die oog verloor dat, soos 
Wallace (1996: 318) dit stel: ' ... our theories and concepts, when they 
are accepted by significant audiences in terms of size or influence, help 
to shape the world which we study'. Indirek en soms meer direk, kan 
politieke wetenskaplikes in Suid-Afrika meer invloed he as wat hulle 
altyd van bewus is of waarvoor hulle self graag verantwoordelikheid 
wou aanvaar. Hoewel die wetenskaplikes dus nie gewoond is om aan 
die vrugte van hul arbeid te dink as iets wat werklik die welsyn van die 
mensdom nadelig kan beYnvloed nie en hulle meestal van die uit­
gangspunt uitgaan dat hulle ook nie verantwoordelik is vir dit wat met 
hul 'produkte' gedoen word nie, kan dit 'n kortsigtige en onverant­
woordelik houding wees. 

Politieke wetenskaplikes in die algemeen, maar ook in Suid-Afrika, kan 
iets leer by sommige van die kernfisici wat by die ontwikkeling van die 
kernbom betrokke was en wat, hoewel hulle te laat was om die gebruik 
daarvan teen Japan aan die einde van die Tweede Wereldoorlog te ver­
hoed, tog daarna aktief betrokke geraak het om die verdere gebruik, 
die toetsing en selfs net die dreigement van die gebruik van kern­
wapens, te probeer voorkom. Ek verwys hier in die besonder na die 
International Physicians for the Prevention of Nuclear War en die 
Pugwash Conferences on Science and World Affairs wat onderskeide­
lik in 1985 en 1995 die Nobel Vredesprys toegeken is (vergelyk 
Disarmament Times, Januarie 1996). Laasgenoemde beweging het 

15 
Digitised by the University of Pretoria, Library Services



vandag veel wyer uitgekring en sluit inderdaad 'n wye verskeidenheid 
wetenskaplikes, ook 'n paar politieke wetenskaplikes, in. 

Die Internasionale Politiek as vakgebied, in die besonder, bevind hom 
in 'n tydvak in die geskiedenis waar 'n groter invloed as normaalweg 
moontlik is: die internasionale politiek is nou baie vloeibaar en veran­
derlik en dit is dus makliker om deur ons navorsing alleen, 'n 
betekenisvolle invloed uit te oefen. Ons kan 'n invloed uitoefen op hoe 
die kaart van die wereld daaruit gaan sien dEHJr hoe ons dit teken 
(Desai & Redfen 1995: 1; kyk ook: Anderson, Brook & Cochrane 1995; 
Falk 1995). 

Netsoos die Europese vakkundiges vandag veel meer daarvan bewus 
is dat hulle hul' eie navorsingsagendas moet he en nie blindelings hul 
Noord-Amerikaanse ewekniee moet navolg nie (vergelyk Carlsnaes & 
Smith 1994; Wallace 1996), moet Suid-Afrikaanse vakkundiges in 
samewerking met ander Afrika vakkundiges ook 'n eiesoortige stempel 
op die wetenskap afdruk. Dit beteken nie dat die wetenskap, soos ons 
hom ken en wat oorwegend in Europa en later grootliks in Noord­
Amerika ontwikkel het, oorboord gegooi moet word om met 'n 'Afrika 
wetenskap' vervang te word nie. In die 'globaliserende' wereld waarin 
ons leef is dft net nie 'n realistiese of verstandige opsie nie. Daar moet 
egter voortgebou word op die baie wat goed en bruikbaar in die 
Amerikaanse of Eurosentriese wetenskap is en daartoe toegevoeg 
word. Ons navor-singsagendas moet dan veral die Afrikakonteks weer­
spieel en ons leerplanne moet ook meer inklusief gemaak word. 

Emberly (1996: 271-273) lewer 'n pleidooi vir meer inklusiewe univer­
siteite in Kanada. Hy verduidelik dat die universiteit as instelling juis op 
universaliteit aanspraak maak, met ander woorde die teenpool van 
parogialisme en provinsialisme. 'Inklusiwiteit' moet egter veel meer as 
blote sosiologiese verteenwoordiging van geslag, ras, etniese groep of 
'!ewenstylverskille' wees. Dit moet openheid vir die volle verskeidenheid 
van intellektuele opsies impliseer. 

Inklusiwiteit moet ware intellektuele diversiteit behels, sodat 'die plu­
raliteit van stemme wat die menslike koor uitmaak, aangemoedig sal 
word' (Emberly 1996: 272). Dit sluit nie alleenlik nie, maar ook femi­
nistiese perspektiewe in die politieke wetenskappe in. Ons moet nie, 
soos die kartograwe van ouds, groot dele van die intellektuele kaart net 
deurhaal met die woorde 'here be dragons' (Desai & Redfen 1995: 1) 
nie. 

In die Suid-Afrikaanse konteks is dit selfs meer belangrik dat die 
Westerse, die Afrika en ander erfenisse met betekenis vir die politiek, 
in ons wetenskap en universiteite neerslag vind. Ons moet nie afstand 
doen van wat ons tot dusver geken het nie, maar daartoe toevoeg. Op 
die wyse kan nie net verskillende poiitieke ervarings nie, maar ook ver­
skillende erfenisse en kulture sinvol byeengebring word. 

Die akademiese debat oor die 'goeie lewe' en hoe dit bereik kan word 
moet dus nie verander word om by die nuwe politieke omstandighede 
aan te pas nie, maar moet uitgebrei word om erkenning te gee aan 
standpunte wat nie vroeer gehoor is nie. Sodoende kan die politieke 
wetenskappe 'n besondere bydrae tot versoening in Suid-Afrika maak, 
terwyl dit terselfdertyd juis getrou bly aan die beginsel van universaliteit 
in ons onderrig en in ons navorsing. 

Netsoos Suid-Afrika ideaal geplaas is om 'n skakel te wees tussen poli­
tieke groeperinge in die wereldpolitiek, is die pelitieke wetenskaplike in 
Suid-Afrika goed geplaas om verskillende strominge en 'etnosen­
trismes' in die wetenskap met mekaar in verband te bring. Suid­
Afrikaanse politieke wetenskaplikes moet dus tot die globale debat toe­
tree met 'n besliste eie stem, 'n stem wat self ook deur diversiteit en 
inklusiwiteit gekenmerk word. Waar die eie stem nog nie bestaan nie, 
of nog nie inklusief is nie, moet ons deur ons navorsing en, in die langer 
termyn, ons onderrig, daaraan iets doen. 

In hierdie proses behoort ons beter in staat te wees om individue te 
vorm wat nadenkend, gekultiveerd en verbeeldingryk is en wat 
ingeligte kritiek kan uitspreek. Ons meet sodoende poog om burgers te 
lewer wat politiek beskou as 'n eerbare onderneming gemik op die 
openbare 'goed' en nie bloot op die bevordering van belange nie. 
Verder kan ons ook nog intellektuele en geestelike ontdekkingsreise 
stimuleer wat betekenis en doelgerigdheid sal bring (Emberly 1996: 
277). Terwyl ons dus beroepsgerigte onderrigprogramme ontwikkel, 
wat baie belangrik is, moet ons hierdie dinge nie nalaat nie. 

Uiteindelik kan ons egter nie alles vir almal kan wees nie. Onderrig en 
navorsing moet voorkeur bo gemeenskapsdlens, die derde funksie van 
die universiteitsdosent, kry. Gemeenskapsdiens, omdat dit dikwels 
soveel meer sigbaar is en meestal veel meer onmiddellike resultate 
oplewer, kan so maklik ten koste van goeie onderrig en deeglike 
navorsing geskied. Gemeenskapsdiens gee ons geleentheid om meer 
gereeld in die gemeenskap gesien te word; om persoonlik kennis te 

nee m van die stand van sake in ons gemeenskap - nasionaal en inter­
nasionaal; om ons vaardighede en selfs die van ons studente uit te 
toets en te verskerp; en om ook 'n meer direkte en onmiddellike bydrae 
tot die gemeenskap te maak. Dit is alles goed vir ons as politieke 
wetenskaplikes, goed vir die wetenskap, en hopelik goed vir die 
gemeenskap, maar alleenlik as dit nie aan ons langtermyn en meer 
essensiele bydrae afbreuk doen nie. 

In ons ywer om die gemeenskap en spesifiek diegene wat verant­
woordelik is vir die toewysing van hulpbronne te oortuig dat ons 'n 
bestaansreg het, kan ons baie maklik te veel aandag hieraan skenk. 
Die soort funksie is ook in baie opsigte makliker om te vervul as die 
veeleisende beoefening van 'n wetenskap en die moeilike taak van 
onderrig gee aan 'n pluralistiese studentekorps, onder meeroor onder­
werpe wat aan daaglikse verandering onderhewig is. 

Ons moet daarteen waak dat ons nie word soos die snydokters wat 
Junj Chang in haar Wild Swans. Three Daughters of China beskryf, en 
van wie tydens die kulturele rewolusie in China verwag is om, 
benewens hul eintlike funksie, ook deel te wees van die nasionale 
poging om ysterimplemente te smelt vir hergebruik. Die snydokters 
moes dan telkens tydens operasies eers die teater verlaat ten einde na 
hul smeltkroese om te sien. Deur hul sigbare deelname aan hierdie 
nasionale poging kon hulle hul dienstigheid aan die gemeenskap 
bewys en die sukses wat hulle hiermee behaal het - die hoeveelheid 
gesmelte yster wat hulle vir hergebruik kon lewer - was natuurlik mak­
lik meetbaar. Intussen was die resultate hiervan vir dit wat binne in die 
teater aan die gang was, net op die gewete van die snydokters sonder 
dat enigeen die werklike koste vir die pasient en daarom ook vir die 
gemeenskap, bereken het. 

In plaas daarvan om van politieke wetenskaplikes te verwag om 
byvoorbeeld politieke opvoedingswerk in die gemeenskap in die bree 
te doen, moet liewer gehoor gegee word aan die vertoe van die Suid­
Afrikaanse Politieke Studies Vereniging (SAPSA) om Burgerkunde as 
volwaardige skoolvak ingestel te kry, en kan die politieke wetenskap­
likes aan Suid-Afrikaanse universiteite hul daarop toele om kwaliteit 
onderrig aan onderwysers en aspirant onderwysers te gee wat sal 
verseker dat die onderrig op skool nie in 'politieke propaganda' ontaard 
nie, maar dat die jeug van die land na behore polities geskoold sal 
wees. Dit sou 'n besondere bydrae tot 'n demokratiese toekoms in Suid­
Afrika wees. 

In die nakoming van ons eerste verantwoordelikheid, dit wat ons deur 
ons onderrig en navorsing doen, moet ons ook na ba!ans streef. 
Universiteite in Suid-Afrika neig om 6f te min aandag aan navorsing te 
gee 6f te min aan onderrig - en ek stel dit spesifiek in die negatief, want 
jy kan nie te veel aandag aan die een of die ander gee nie, net te min. 
Ons kan as politieke wetenskaplikes en akademici in Suid-Afrika 
waarskynlik almal harder en meer effektief werk, maar ons kan ook net 
soveel doen. Elke universiteit en elke wetenskapiike wat ook dosent is, 
moet opnuut besin oor die balans wat tussen onderrig en navorsing 
gehandhaaf word. 

Balans is hier, eweseer as in ons rol in die wereld van die praktiese 
politiek, van groot belang. Balans is egter nie iets wat vanself gebeur 
nie; dit is nie iets wat, wanneer dit eens gevind is, vanself gehandhaaf 
word nie. Balans in die rolvervull ing van die pol itieke wetenskaplike is 
iets wat alleenlik deur voortdurende waaksaamheid teen wanbalans, in 
stand gehou kan word. Politieke wetenskaplikes het 'n verantwoorde­
likheid om hul onmiddellike 'toesighouers', die universiteitsowerhede, 
die politici wat prioriteite wil bepaal en hulpbronne beskikbaar moet 
maak, en die gemeenskap wat uiteindelik die voordeeltrekkers is van 
'beter regering ' of 'better governance' - in globale konteks - voortdurend 
te herinner aan die noodsaak vir balans en vir die plaas van die klem 
op die essensiele funksies van die wetenskap en die universiteit. 

***************************************************** 

216. "Ortodonsie: 'n Oorsig" - Prof J 1 G G de Muelenaere (1985) 

217. "Inhuldigingsrede van kanseiier - sy Edele A L Schlebuch (1985) 
218. "Kaak-, Gesigs- en Mondchirurgie en Gesplete Gesigsdeformiteite in Perspektief' 

- Prof Kurt W Butow (1985) 
219. "Ewewig: Stilte en Storm" - Prof J G Swart (1985) 
220. "Departement Geneeskunde - die verlede - die hede en die toekoms" -

Prof P Bland-Van den Berg (1985) 
221. "Die Deurbreking van Isolasie tussen Wetenskapku1ture" - Dr J G Garbers (1986) 
222. "Van die RGN-Onderwysondersoek tot witsk[jf en wetgewing - Navorsingsoor-

wegings" - Dr J G Garbers (1986) 
223. "Diagnostiek en Rontgenologie - 'n uitdaging" - Prof J E Seeliger (1986) 
224. "Geweld in die samelewing" - Prof S J du Toit (1986) 
225. "Kemkrag: 'n Vredesreis" - Prof MP Iturralde (1986) 
226. "Veterinere Volksgesondheid - vakgebied of beroepstaak?" -

Prof L W van den Heever (1986) 
227. "Vakkurikulum: Kaak-, Gesig- en Mondchirurgie" - Prof K W Butow (1986) 
228. "Gemeenskapsgesondheid: Gesondheidsrealiteite en die verantwoordelikhede van 

'n Universiteit" - Prof E G1atthaar (1986) 
229 . "Bestuursopleiding in Perspektief" - Prof L M Brummer (1986) 
230. "Fisiologie - struktuur en funksie" - Prof J J Theron (1986) 
231. "Opvoeding en Onderwys onder maatskaplike druk" -

Prof J W M Pretorius -( 1986) 
232. "Wysbegeerte en die Universiteit" - Prof A P du Toit (1986) 
233. "Hoekstene" - Prof D Holm (1986) 
234. "Akaderniese Gesindheid, die Dierkundige en die belangrikheid van Navorsing" -

Prof J F D Skinner (1986) 
235. "Maatskaplikewerk - opleiding: Struktuur en Perspektief' -

Prof E A K Hugo (1987) 
236. "Dilektereg 1985 - 'n besinning oor teorie, praktyk en onderrig" -

Prof T J Scott (1987) 
237. "Die stand van mikologie in Suid-Afrika" - Prof A Eicker (1987) 
238. "Uitdagings vir die SA historikus" - Prof I S Bergh (1987) 
239. "Ad Destinatum Persequor: 'n Toekomsvisie vir die Dept Skoolvoorligting" -

Prof C D Jacobs (1987) 
240. "Veeartsenykundige Anatomie - 'n Historiese oorsig" -

Prof A J Bezuidenhout (1987) 
241. "Personeelbestuur: 'n Janus - Perspektief' - Prof L P Vermeu1en (1987) 
242. "Die Aard van Denkhandelinge en die rol daarvan in Onderrig en Leer" -

Publikasie van die B.F. Nel-Gedenklesing - Prof J J de Wet (1988) 
243. "Op Weg met Bybelkunde aan die Universiteit van Pretoria" -

Prof P P A Kotze (1987) 
244. "Die Ou Testament, 'n Verouderde boek?" 

Enkele gedagtes na aanleiding van Psalm 15 - Prof W S Prinsloo (1988) 
245. "Inhuldigingsrede van Kanselier" - Dr A E Rupert (1988) 
246. "Anatomie: Die Immergroen Vakgebied" - Prof J S Meiring (1988) 
247. "Opleiding in Ingenieurswese: Ideaal en Werklikheid" -

Prof JAG Malherbe (1988) 
248. "Elektriese Energie 'n Voorvereiste vir Welvaart" - Prof J H R Enslin (1988) 

249. "Sendingwetenskap Waarheen?" - Prof D Crafford (1 989) 
250. "Landbou-Ingenieurswese op die Wen-Akker van die Een en Twintigste eeu" -

Prof G Venter (1989) 
251. "Krirninologie en Sosiale Verandering: 'n Toekomsperspektief' -

Prof Ronelle Pretorius (989) 
252. "Hoevlak Bestuursopleiding in Suider-Afrika - Standpunte, Probleme en 

Geleenthede" - Prof M J C van Vuuren (1989) 
253. "Dogmatiek binne Konfessionele Verband" - Prof J H Koekemoer (1989) 
254. "Sernitiese Tale - Verlede, Hede en Toekoms" - Prof J H Potgieter (1989) 
255. "Die Missie van die Leerstoel in Versekeringswese" - Prof G L Marx (1989) 
256. "Bourekenkunde - 'n Introspeksie" - Prof H M Sigle (1989) 
257. "Bybelkunde: Is die studieveld vanselfsprekend?" - Prof W Vosloo (1989) 
258. "Gelntegreerde Omgewingsbestuur - 'n Oplossing vir die Ontwikkelings Bewa­

ringskontlik in Suid-Afrika" - Prof W F vd Riet (1989) 
259. "Hand 7:48 - Die Allerhoogste woon nie in mensgemaakte konstruksies nie. Die 

relevansie van die Nuwe-Testamentiese wetenskap na aanleiding van die metafoor 
'tempel' '' - Prof A G van Aarde (1989) 

260. "Sielkunde: 'n Toekomsperspektief: - Prof W vd M Herholdt (1990) 
261. "Gerhard de Kock-gedenklesing" - Dr Chris Stals (1990) 
262. "Heil in Sendingperspektief' - Prof David J Bosch (1990) 
263. "Die rol van Entomologie in die Biodiversiteitskrisis" - Prof PH Scholtz (1990) 
264. "Die profiel van 'n Superdosent in 'n kliniese Departement" -

Prof S S vd Berg (1990) 
265. "Molekulere Genetika as 'n grondslag vir navorsingsopleiding in die Biologiese 

Wetenskappe" - Prof H Huismans (1990) 
266. "Die rol van Veterinere Geneeskunde in 'n veranderde Suid-Afrika" -

Prof S R van Amstel (1990) 
267. "Veterinary Public Health an Integral Component of "Herd Health" -

Prof G V Turner (1990) 
268. "Voorkoming en vroee dignose van Ginekologiese kanker. Die rol van die 

akademiese hospitaal" - Prof B G Lindeque (1990) 
269. "Bedryfsingenieurswese: Geleenthede en Uitdagings vir die Toekoms" -

Prof P S Kruger (1990) 
270. "Opleiding in elektroniese en rekenaaringenieurswese: Uitdagings vir die 21 ste 

eeu" - Prof C W I Pistorius (1990) 
271. "Parasitologie 'n raakvlak tussen Veeartsenykunde en Dierkunde" -

Prof B L Penzhorn (1990) 
272. "'n Vlammende Lied - Metateoretiese en Prakties - Teologiese Grondslae van die 

Horniletiek" - Prof C J A Vos (1991) 
273. "Persepsie en realiteit in 'n sisteemanalise van Veterinere praktyk" -

Prof J S J Odendaal (1991) 
274. "The Death of the Soul and the Crisis in Ecology" - Prof GC Oosthuizen (1991 ) 
275. "Die beoefening van AIgemene Kekgeskiedenis in Suid-Afrika" -

Prof C F A Borchardt (1991) 
276. "The Onderstepoort Faculty of Veterinary Science, Past, Present and Future" -

Prof H J Bertschinger (1991) 
277. "Bybelkunde en Teologie aan UP" - Prof J J Engelbrecht (1991) 

278. ''''Menslike Bewegingskunde ... Wat? .. , Waarom? ... Waarheen? ... "­
Prof G J van Wyk (1992) 

279. "Stads- en Streekbeplanning in die Nuwe Suid-Afrika: Utopiese ideale en Aza­
niese realiteite" - Prof M S Badenhorst (1992) . 

280. "Food Science in the New South Africa: Fueling the economy and feeding the 
nation" - Prof J R N Taylor (1992) 

281. "Dogmatiek as konfessionele en akaderniese dissipline: Terugblik en vooruit-
skouing" - Prof C J Wethmar (1992) 

282. "Oogheelkunde: Waarvandaan en Waarheen" - Prof P Roux (1992) 
283. "Kommunikasiepatologie: Onderrig vir die Toekoms" - Prof I C Uys (1993) 
284. "African Horizons in Animal and Wildlife Sciences" - Prof N H Casey (1993) 
285. "Die Heil, Gehoorsaamheid, Struktuur en Kerkreg" - Prof S J Botha 
286. "Die Dilemma van 'n Teologie van die Ou Testament" -

Prof A P B Breytenbach (1993) 
287. "Energie, minerale en opleiding in die wereld-dorp" - Prof A S de Waal (1993) 
288. "Holisme in Bestuursopleiding" - Prof D C van Rooyen (1993) 
289. "Chirurgie: Waar daar geen visie is nie kwyn die Departement" - Prediker 29: 18 

(Parafraseer uit die King James vertaling) - Prof J H R Becker (1993) 
290. "Veterinere Patologie: 'n Perspektief' - Prof N P J Kriek (1994) 
291. "Kennis klop kanker" - Prof AS Alberts (1993) 
292. "Physiology - has it come full circle?" - Prof J G van der Walt (1993) 
293. "Fisiologie: Doyenne van Geneeskunde" - Prof D H van Papendorp (1994) 
294. "Plantproduksie en grondkunde: Wetenskap om die son te oes" -

Prof P S Hammes (1994) 
295. "Opleiding en ontwikkeling van die Bestuurder van more" -

Prof N F Alberts (1994) 
296. ''Transformasie in die departement Diagnostiek en Rontgenologie" -

Prof C W Combrink (1994) 
297. "Staatsdienshervorming: Waarskynlikheid of onwaarskynlikheid" "Public 

Service reform: Probability or improbability" - Prof C Thomhill (1994) 
298. "Mikroorganismes - Lewensvorme met makro impak" - Prof T E Cloete (1994) 
299. "Dit is volbring!" Die Johannese hantering en interpretasie van die kruisdood van 

Jesus in Teologies-eksegetiese perspektief - Prof J G van der Watt (1994) 
300. "In gesprek met uiteenlopende werklikhede: Bybelkunde as 'n eiesoortige teolo­

giese dissipline binne 'n veranderende Suid-Afrikaanse konteks" -
Prof S J Joubert (1994) 

301. "Nuwe horisonne vir Metallurgiese Ingenieurswese" - Prof R J Dippenaar (1995) 
302. "Post Pacioli: Praktyk en Prinsipe" - Prof Q Vorster (1995) 
303. "'n Universiteits-inkubator vir die identifisering van ingenieurs-entrepreneurs" -

Prof F W Leuschner (1995) 
304. "Ingenieurs- en Tegnologiebestuur: 'n Nuwe Dimensie in Ingenieurswese" -

Prof A M de Klerk (1995) 
305. "Dilemmas en uitdagings vir die beoefening van die kerkgeskiedenis in die Suid-

Afrikaanse konteks" - Prof J W Hofmeyr (1995) 
306. "Ortodonsie: In Afrika of vir Afrika?" - Prof W A Wiltshire (1995) 
307. "Sendingwetenskap vir die derde Millennium" - Prof P G J Meiring (1995) 
308. "Her Children's Health - A Nation's Wealth" - Prof D F Wittenberg (1996) 

309. "Die huisarts as noodsaaklike vennoot in die lewering van effektiewe gesond­
heidsorg in Suid-Afrika" - Prof P J E Erasmus (1996) 

310. "Fin de siecle of funksionele Romeinse reg" - Prof Ph J Thomas (1996) 
311 . "Die rol van die Politieke Wetenskaplike in die wereld van die Politiek: - Prof ME 

Muller (1996) 

